
— Brjef landshöfðingja til amtmannsins yfir norður- og austurumdæminu um fyr- 45 
- . . , . . . 20. marz. 
irhugud stårf Sveins bufrædings Sveinssonar sumarid 1878. 
— Samkvæmt tillögum herra amtmannsins i þóknanlegu brjefi 12. jan. þ. á. hefi jeg 

veitt það, að þjer, herra amtmaður, og amtsráðið í norður- og austurumdæminu, ráðið 

störfum Sveins Sveinssonar búfræðings þetta ár, og er sjer í lagi svo tilætlazt, að hann 

standi fyrir uppþurrkun á Staðarbyggðarmýrum, og að hann auk þess ferðist um í um- 

dæminu til þess að láta mönnum í tje leiðbeiningu og tilsögn í jarðabótum og öðrum 

búnaðarverkum. Eptir samningi þeim, er gjörður hefir verið við Svein Sveinsson, bera 
honum þetta ár 800 króna laun og ókeypis fararbeini á ferðum hans í hjeraði og viður- 

væri ókeypis hjá þeim, er nota tilsögn hans; og ber amtmanni að greiða tjeð árslaun 
um árið 1878, annaðhvort með fje því, sem veitt er í 10. gr. C 5 í fjárlögunum, eða 

með því áð láta þá, sem nota aðstoð hans, greiða eitthvert endurgjald fyrir það í amts- 
sjóð. 

Jeg mun gjöra ráðstöfun til, að Sveinn Sveinsson, er nú sem stendur dvelur í 

Skotlandi, komi til Akureyrar með fyrstu ferð póstgufuskipsins Díönu í maímán þ. á. 

— Brjef landshöfðingja til landlæknis um heimildarlausa lyfjaverzl- 26 

un. — Rådgjafinn fyrir Ísland hefir 10. janúar þ. á. ritað mjer á þessa leið: Mara, 
«Hid konunglega heilbrigðisráð hefir sent hingað kæruskjal frá eiganda lyfjabúð- 

arinnar i Reykjavík, N. 8. Kriger, ásamt ummælum Hjaltalíns landlæknis, út af því, að 
kaupmenn þar verzli með lyfjavörur, og fer hann fram á, að lagt verði bann við því. 

Út af þessu er fyrst að geta þess, að með því að tilsk. 4. desbr. 1672 gildir á 

Íslandi, sbr. enn fremur kanselíbrjef 16. septbr. 1797, virðist eigi þörf á nýju banni gegn 

heimildarlausri lyfjaverzlun, og þar næst skal vísað til þess, að samkvæmt instr. 25. febr. 
1824 er landlækni lögð á herðar sú skylda, að líta eptir, að fyrirmælum þessum sje hlýtt; 
er því málið hjer með þjónustusamlega sent yður, herra landshöfðingi, til frekari þóknan- 

legrar ráðstafanar>. 
Um leið og yður er tjáð þetta, herra landlæknir, til þóknanlegrar leiðbein- 

ingar og birtingar fyrir Krúger lyfsala, vil jeg samkvæmt 18. gr. í landlæknis- 

instrúxi 25. febrúar 1824 hjer með þjónustusamlega biðja yður að hafa lögboðið eptirlit 
á, að enginn, er eigi hefir heimild til þess, reki nokkra verzlun með læknislyf og eitur- 
tegundir. Fáið þjer, herra landlæknir, annaðhvort frá lyfsölunum eða á annan hátt vit- 

neskju um slíka heimildarlausa verzlun, verðið þjer samkvæmt nefndu instrúxi að snúa 

yður til hlutaðeigandi yfirvalds, og er það skylda þess að láta rannsaka málið, og reynist 

sökin sönn, þá að láta taka sekt þá, er við því liggur, og framkvæma hina lögákveðnu 

hegningu fyrir brotið. 

Sömuleiðis vil jeg biðja yður um að brýna fyrir hjeraðslæknunum að gæta sam- 
svarandi fyrirmæla í 17. gr. instrúxins fyrir hjeraðs-kírúrga, dags. 25. febr. 1824. 

— Auglýsing landshöfðingja um þjónustufrímerki. Hjer með auglýsist, 47 
að upp frá þessu verða 5-aura þjónustufrímerki fáanleg á öllum póststöðvum á landinu. 30. marz. 

— Brjef landshöfðingja til amtmannsins yfir suður- og vesturumdæminu um 48 

styrk til jarðabóta. — Að meðteknu þóknanlegu brjefi yðar, herra amtmaður, 30. marz. 

dags. 15. f. m., er yður hjer með þóknanlega tjáð það er nú skal greina, út af bænar- 
Hinn 27. apríl 1878. 

skrá, er hingað hefir borizt, frá Búnaðarfjelagi suðuramtsins, um að það fái nú þegar til 

umráða að minnsta kosti 1800 kr. af fje því, sem veitt er þetta ár í 10. gr. 05 í 
fjárlögum 19. oktbr. f. á., og ætlar það að verja því til ýmsra fyrirtækja, sem til greind 

eru í bænarskránni. 
Eptir tillögum amtmannsins í norður- og austurumdæminu hefi jeg veitt það, að 

Sveinn búfræðingur Sveinsson verði þetta ár látinn starfa í því umdæmi, samkvæmt samn- 

ingi þeim, er gjörður hefir verið við hann 17. janúar 1876, þó þannig, að Búnaðarfjelag 
suðuramtsins hafi enga ábyrgð á greiðslu árslauna þeirra um árið 1878, er honum ber 

eptir 4. gr. samningsins, heldur lendi hún eingöngu á norður- og austurumdæminu. 
Til eflingar vatnsveitingum og til að kaupa vatnsveitingaverkfæri veitast sam- 

kvæmt bænarskrá Búnaðarfjlagsins  . 2. 2... + 300 kr. 

og til vagnkaupa sömúleiðis „2... 300 — 
Aptur á móti þykir eigi ástæða til að veita styrk handa kvennmönnum til að 

kenna meðferð á mjólk fyr en komið er með ákveðnar uppástungur, er sýni, að fjelagið 
eigi kost á kvennmönnum, er til þess sjeu fallnir. 

Um að verja fje því, er hjer ræðir um, í verðlaun eða tilað styrkja einstök jarða- 

bótafyrirtæki, verður eigi neitt af ráðið fyr en stjórn fjelagsins kemur með ákveðna uppá- 

stungu um þess konar styrk handa einhverjum, er það til greinir. 

Það, sem hjer er sagt, eruð þjer beðnir að tjá Búnaðarfjelagi suðuramtsins, og 

láta það fá hjálagða 600 kr. ávísun, og gefa því til vitundar, að jeg búist við að fá á 

sínum tíma formleg reikningsskil fyrir því, hvernig fje þessu er varið, og eins verður að 

leggja fyrir fjelagið að gjöra mjer slík skil fyrir því, sem því var fengið til umráða árið 

1877. 

— Brjef táðgjafans fyrir Ísland til landshöfðingja um tilhögun á ferðum 

póstgufuskipanna. — Pjer hafið, herra landshöfðingi, með þóknanlegu brjefi 3. 

septbr. f. á. sent hingað tvær uppástungur um breytingu á ferðaáætlun hinna íslenzku 

póstgufuskipa, er komið hafði verið fram með í neðri deild alþingis í sumar meðan verið 

var að ræða þar fjárlagafrumvarpið um árin 1878 og 1879, og þingsályktun, samþykkta í 

báðum deildum, þar sem skorað er á stjórnina að koma því til leiðar, að aðaluppástung- 

an nái fram að ganga, og, verði hún til greina tekin að öllu verulegu, er stjórninni veitt 

heimild til að verja til gufuskipsferðanna 3000 kr. á ári umfram það, sem til þeirra er 

veitt í fjárlögunum 10. gr. C 7, — og hafið þjer lýst ýtarlega áliti yðar á báðum ferða- 

áætlunar-uppástungunum, og auk þess minnzt á ýmislegt fleira, er farið hefir verið fram 

á í umræðunum á alþingi að því er snertir gufuskipaferðirnar. 

Mál þetta var sent innanríkisstjórnarherranum til úrslita, og mælt sjerstaklega 

fram með aðaluppástungunni. Eptirrit af svari hans fylgir brjefi þessu, og fáið þjer af 

því þóknanlega sjeð, herra landshöfðingi, hvernig hann hefir tekið í málið. 

Eptirrit 

af brjefi innanríkisstjórnarherrans til ráðgjafans fyrir Ísland 21. febr. 1878: 

Í hjálögðu brjefi frá landshöfðingjanum yfir Ísandi, dags. 3. sept. f. å., er hjer 

með endursendist ásamt fylgiskjölum, hefir hann lagt það til, samkvæmt þingsályktun frá 
alþingi árið sem leið, að stjórnarherrann fyrir Ísland leggi sig fram um að fá hina dönsku 

póststjórn til að haga póstferðunum milli Danmerkur og Íslands næstu árin tvö sam- 

kvæmt uppástungu þeirri til ferðaáætlunar, er auðkennd er með A, og er eitt fylgiskjalið, 

og mælt til vara með annari uppástungu, er kom líka fram á alþingi og er meðal fylgi- 

skjalanna auðkennd með B. I brjefi því, dags. 28. septbr. f.á., er fylgdi åminnztu brjefi


